JAMHURI YA MUUNGANO WA TANZANIA

WIZARA YA UWEKEZAJI, VIWANDA NA
BIASHARA

SHIRIKA LA VIWANGO TANZANIA

ISO 9001:2015 Certified

Mwanachama wa Shirika la Viwango la Kimataifa (1ISO), Codex Alimentarius Commission (WHO/FAO) na Wakala wa ISO na Mashirika ya Viwango ya Mataifa mbalimbali

TAARIFA KWA UMMA KUHUSU MADAI YA UWEPO WA DAWA ZA MENO ZENYE
VICHOCHEO VYA KIBIOLOJIA (HORMONES)

Dar es Salaam, 01 Aprili, 2023

Hivi karibuni, kumekuwepo na taarifa inayosambaa kwenye mitandao ya kijamii inayoelezea
uwepo wa dawa za meno zinazotolewa kama msaada katika baadhi ya shule hapa nchini
zinazosadikika kuwa Shirika la Viwango Tanzania (TBS) tumepima na kuthibitisha zina
viambata ambavyo ni vichocheo vya kibiolojia (hormones) vinavyoathiri watumiaji hasa
watoto wa kiume.

TBS inakanusha maelezo ya kwenye ujumbe wa maneno unaosambaa kwenye mitandao
ya kijamii kuwa ilipima bidhaa hizo za dawa za meno na kutoa taarifa kuwa zina vichocheo
hivyo vya kibiolojia.

Aidha, TBS baada ya kupata taarifa hiyo imefanya ukaguzi na uchunguzi wa awali katika
bidhaa husika na kugundua hakuna uwepo wa vichocheo hivyo vya kibiolojia.

Hata hivyo TBS inaendelea kufanya ufuatiliaji wa suala hili kwa kushirikiana na maabara ya
Mkemia Mkuu wa Serikali.

TBS inawashukuru wananchi wote ambao wanaendelea kutoa ushirikiano kwani suala la
udhibiti wa usalama na ubora wa bidhaa ni mtambuka (shared responsibility).

Kwa maelezo zaidi wasiliana nasi kupitia kituo cha huduma kwa wateja kwa namba hiyo
0800110827.

